
Geseemsmëschunge 

Geseems vun heemesche Wëllplanzen 
aus zertifizéiertem regionalem Ubau

Leedung vum Projet

Naturschutzsyndikat SICONA
12, rue de Capellen 
L-8393 Olm
Tel.: (+352) 26 30 36 25
info@sicona.lu | sicona.lu 

Partner

Rieger-Hofmann GmbH
In den Wildblumen 7-13
D-74572 Blaufelden-Raboldshausen
Tel: (+49) 7952 92 18 89-0
info@rieger-hofmann.de
rieger-hofmann.de 

Musée national d'histoire naturelle
25, rue Münster
L-2160 Luxemburg
Tel.: (+352) 46 22 33-1
mnhn.lu

Wëllplanzesom Lëtzebuerg -  
Genossenschaft 
Association agricole
Rue Principale 34
L-9375 Gralingen 
genossenschaft@wellplanzen.lu

Finanzéierung

Ministère fir Ëmwelt, Klima 
a Biodiversitéit 
4, place de l’Europe 
L-2918 Luxembourg
emwelt.lu 

An Zesummenaarbecht mat: 

Wëllplanzenopzuucht zu Lëtzebuerg, 
Geseemsmëschungen an Uleeë  
vu Blummewisen: wellplanzen.lu



 

An de verschiddenen Naturräim vu 
Lëtzebuerg gëtt heifir d'Geseems als 
Ausgangsmaterial gesammelt. Dëst gëtt 
a Gäertnereien zu jonke Planzen opgezillt 
an op de Felder vun de Lëtzebuerger 
Geseemsproduzenten no ökologesche 
Krittären ugebaut. D‘Firma Rieger-Hofmann 
stellt d'Geseems vum Feld zu verschiddene 
Wëllplanzemëschunge fir Lëtzebuerg 
zesummen. Som vun deenen Aarten, déi 
nach net oder bis elo nëmmen a gerénge 
Quantitéiten zu Lëtzebuerg hiergestallt 
ginn, gëtt aus ugrenzende Regioune vun 
Däitschland ergänzt.

D’Uleeë vun aarteräiche Blummewisen 
hëlleft an der Biodiversitéits-Kris d‘Villfalt 
vun eisen Insektenaarten ze ënnerstëtzen. 
Dës Wise bidde villen Insekte Liewens-
raum a Fudderreserven. Allerdéngs ginn 
net all Geseemsmëschungen dëser 
Aufgab gerecht!

Blummewise fir  
méi Biodiversitéit

Gebittsfriem Mëschunge sinn net ugepasst
Déi natierlech Vegetatioun ass un de Buedem, d’Klima an d’Aartegemeinschaft 
vun hirem Liewensraum ugepasst. De Bléizäitpunkt vu gebittsfrieme Planze 
ka sech zum Beispill vun eisen heemesche Planzen ënnerscheeden an op 
dës Manéier dëst Gläichgewiicht stéieren. A ville Blummemëschunge sinn 
och Aarten dran, déi net natierlech zu Lëtzebuerg virkommen an dofir och 
net fir eis Wise gëeegent sinn. Falls sech dës Planze verwëldere géingen, da 
kann dëst eis heemesch Flora veränneren. Dowéinst sollt een onbedéngt 
fachgerecht zesummegestallte Mëschunge benotzen, déi aus enger zertifi-
zéierter regionaler Produktioun stamen.

Wëllplanzegeseems – zu Lëtzebuerg gezillt
Zënter 2018 hunn den Naturschutzsyndikat SICONA an den Naturmusée 
zesumme mat de Biologesche Statiounen a weidere Partner eng 
Lëtzebuerger Geseemsproduktioun vu Wëllplanzen opgebaut. Mat der 
Finanzéierung vum Ministère fir Ëmwelt, Klima a Biodiversitéit an ënnert 
der Opsiicht vum Saatgut-Unerkennungsdéngscht vun der ASTA ass d'Zil, 
mat Hëllef vu Lëtzebuerger Baueren aus der Wëllplanzesom Lëtzebuerg-
Genossenschaft Geseems vun heemesche Wëllplanzenaarten  
ze produzéieren. 

 

Zertifizéierung fir eng
Qualitéitssécherung 
Den Ubau an d'Vermaartung vum Lëtzebuerger 
Wëllplanzegeseems gëtt an all senge 
Produktiounsofschnëtt no strenge Krittäre 
vun enger onofhängeger Kontrollfirma 
iwwerpréift. No enger bestanener Kontroll 
no dem Ufuerderungskatalog an enger 
erfollegräicher Iwwerpréiwung duerch 
d'Zertifizéierungskommissioun ginn 
d'Geseemsproduzenten an d'Firma Rieger-
Hofmann mat engem Qualitéitssigel 
gekennzeechent. Dëse bestätegt transparent 
déi regional Hierkonft an d'Qualitéit vum 
ugebaute Wëllplanzegeseems. Dir erkennt  
Wëllplanzesom Lëtzebuerg-zertifizéiert  
Geseems an déi iwwerpréifte Betriber 
um Qualitéitssigel.

Wou kann een d'LUX-Mëschunge kafen? 
D’LUX-Mëschunge ginn et op sëllege Plazen uechter d'Land ze kafen!  
Fir déi genau Adressen a vill weider Informatioune kënnt Dir ganz  
einfach dëse QR-Code scannen:

Gëeegent Mëschunge fir Lëtzebuerg
Mat der Notzung vun dëse LUX-Mëschunge ginn heemesch 
Wëllplanzen gefërdert an e Bäitrag zu der biologescher Villfalt  
geleescht. Gemengen a Privatleit, déi eng Blummewiss 
op ëffentleche Gréngflächen oder am Gaart uleeë wëllen, 
recommandéiere mir d'LUX-Mëschunge vun der Firma Rieger-
Hofmann. Dës Mëschungen enthalen nëmmen Aarten, déi zu 
Lëtzebuerg natierlech virkommen a Fudderplanze fir eis heemesch 
Päiperleken an aner Insekte sinn.

LUX-Mëschungen 

D’Aartenzesummesetzungen vun de verschiddene LUX-Mëschungen  
orientéiere sech um natierleche Verbreedungsgebitt vun de 
Planzen. D’Mëschunge goufen u verschidde Standuerter ugepasst. 
Si ënnerscheeden sech duerch d’Liewensdauer, d’Notzung, d’Fleeg 
an den Uwendungsberäich.

LUX-Stauden fir faarweg bléiend Staudebeeter 
Nieft de LUX-Mëschunge produzéiert Wëllplanzesom Lëtzebuerg och 
Wëllstauden aus zertifizéiertem regionalem Ubau. Op wellplanzen.lu  
fannt Dir d'Detailer zu de Stauden an de Verkafsplazen. 


